
Bhishmaproktam 2 Shri Krishna Stotram

பீ⁴ஷ்மப்ரோக்தம் 2ஶ்ரீக்ரு’ஷ்ணஸ்தோத்ரம்

க்ரு’ஷ்ண: ப்ரு’த்²வீமஸ்ரு’ஜத்க²ம் தி³வம் ச வராஹோऽயம் பீ⁴மப³ல: புராண: ।
அஸ்ய சாதோ⁴ऽதா²ந்தரிக்ஷம் தி³வம் ச தி³ஶஶ்சதஸ்ர: ப்ரதி³ஶஶ்சதஸ்ர: ।
ஸ்ரு’ஷ்டிஸ்ததை²வேயமநுப்ரஸூதா ஸ நிர்மமே விஶ்வமித³ம் புராணம் ॥ 7॥
அஸ்ய நாப்⁴யாம் புஷ்கரம் ஸம்ப்ரஸூதம் யத்ரோத்பந்ந:ஸ்வயமேவாமிதௌஜா: ।
யேநாச்சி²ந்நம் தத்தம: பார்த² கோ⁴ரம் யத்தத்திஷ்ட²த்யர்ணவம் தர்ஜயாநம் ॥ 8॥
க்ரு’தே யுகே³ த⁴ர்ம ஆஸீத்ஸமக்³ர ஸ்த்ரேதாகாலே ஜ்ஞாநமநுப்ரபந்ந: ।
ப³லம் த்வாஸீத்³த்³வாபரே பார்த² க்ரு’ஷ்ண: கலாவத⁴ர்ம:க்ஷிதிமாஜகா³ம ॥ 9॥
ஸ பூர்வதே³வோ நிஜகா⁴ந தை³த்யாந்ஸ பூர்வதே³வஶ்ச ப³பூ⁴வ ஸம்ராட் ।
ஸ பூ⁴தாநாம் பா⁴வநோ பூ⁴தப⁴வ்ய:ஸவிஶ்வஸ்யாஸ்ய ஜக³தஶ்சாபி கோ³ப்தா ॥ 10॥
யதா³ த⁴ர்மோ க்³லாயதி வை ஸுராணாம் ததா³ க்ரு’ஷ்ணோ ஜாயதே மாநுஷேஷு ।
த⁴ர்மே ஸ்தி²த்வா ஸ து வை பா⁴விதாத்மா பராம்ஶ்ச லோகாநபராம்ஶ்ச யாதி ॥ 11॥
த்யாஜ்யாம்ஸ்த்யக்த்வாதா²ஸுராணாம் வதா⁴ய கார்யாகார்யே காரணம் சைவ பார்த²
।
க்ரு’தம் கரிஷ்யத்க்ரியதே ச தே³வோ முஹு: ஸோமம் வித்³தி⁴ ச ஶக்ரமேதம் ॥ 12॥
ஸ விஶ்வகர்மா ஸ ச விஶ்வரூப:ஸ விஶ்வப்⁴ரு’த்³விஶ்வஸ்ரு’க்³விஶ்வஜிச்ச ।
ஸ ஶூலப்⁴ரு’ச்சோ²ணிதப்⁴ரு’த்கராலஸ்தம் கர்மபி⁴ர்விதி³தம் வை ஸ்துவந்தி ॥ 13॥
தம் க³ந்த⁴ர்வா அப்ஸரஸஶ்ச நித்ய முபதிஷ்ட²ந்தே விபு³தா⁴நாம் ஶதாநி ।
தம் ராக்ஷஸாஶ்ச பரிஸம்வஹந்தே ராயஸ்போஷ:ஸ விஜிகீ³ஷுரேக:॥ 14॥
தமத்⁴வரே ஶம்ஸிதார:ஸ்துவந்தி ரத²ந்தரே ஸாமகா³ஶ்ச ஸ்துவந்தி ।
தம் ப்³ராஹ்மணா ப்³ரஹ்மமந்த்ரை:ஸ்துவந்தி தஸ்மை ஹவிரத்⁴வர்யவ: கல்பயந்தி ॥
15॥
ஸ பௌராணீம் ப்³ரஹ்மகு³ஹாம் ப்ரவிஷ்டோ மஹீஸத்ரம் பா⁴ரதாக்³ரே த³த³ர்ஶ ।

1



பீ⁴ஷ்மப்ரோக்தம் 2ஶ்ரீக்ரு’ஷ்ணஸ்தோத்ரம்

ஸசைவ கா³முத்³த³தா⁴ராக்³ர்யகர்மா விக்ஷோப்⁴ய தை³த்யாநுரகா³ந்தா³நவாம்ஶ்ச॥
16॥
தஸ்ய ப⁴க்ஷாந்விவிதா⁴ந்வேத³யந்தி தமேவாஜௌ வாஹநம் வேத³யந்தி ।
தஸ்யாந்தரிக்ஷம் ப்ரு’தி²வீ தி³வம் ச ஸர்வம் வஶே திஷ்ட²தி ஶாஶ்வதஸ்ய ॥ 17॥
ஸ கும்ப⁴ரேதா:ஸஸ்ரு’ஜே புராணம் யத்ரோத்பந்நம்ரு’ஷிமாஹுர்வஸிஷ்ட²ம் ।
ஸ மாதரிஶ்வா விபு⁴ரஶ்வவாஜீ ஸ ரஶ்மிமாந்ஸவிதா சாதி³தே³வ:॥ 18॥
தேநாஸுரா விஜிதா:ஸர்வ ஏவ தஸ்ய விக்ராந்தைர்விஜிதாநீஹ த்ரீணி ।
ஸ தே³வாநாம் மாநுஷாணாம் பித்ரூ’ணாம் தமேவாஹுர்யஜ்ஞவிதா³ம் விதாநம் ॥ 19॥
ஸ ஏவ காலம் விப⁴ஜந்நுதே³தி தஸ்யோத்தரம் த³க்ஷிணம் சாயநே த்³வே ।
தஸ்யைவோர்த்⁴வம் திர்யக³த⁴ஶ்சரந்தி க³ப⁴ஸ்தயோ மேதி³நீம் தாபயந்த:॥ 20॥
தம் ப்³ராஹ்மணா வேத³விதோ³ ஜுஷந்தி தஸ்யாதி³த்யோ பா⁴முபயுஜ்ய பா⁴தி ।
ஸ மாஸி மாஸ்யத்⁴வரக்ரு’த்³வித⁴த்தே தமத்⁴வரே வேத³வித:³ பட²ந்தி ॥ 21॥
ஸ ஏகயுக்சக்ரமித³ம் த்ரிநாபி⁴ ஸப்தாஶ்வயுக்தம் வஹதே வை த்ரிதா⁴மா ।
மஹாதேஜா:ஸர்வக:³ஸர்வஸிம்ஹ: க்ரு’ஷ்ணோ லோகாந்தா⁴ரயதே ததை²க:॥ 22॥
அஶ்நந்நநஶ்நம்ஶ்ச ததை²வ தீ⁴ர: க்ரு’ஷ்ணம் ஸதா³ பார்த² கர்தாரமேஹி ॥ 22॥
ஸ ஏகதா³ கக்ஷக³தோ மஹாத்மா த்ரு’ப்தோ விபு: ⁴ கா²ண்ட³வே தூ⁴மகேது: ।
ஸ ராக்ஷஸாநுரகா³ம்ஶ்சாவஜித்ய ஸர்வத்ரக:³ஸர்வமக்³நௌ ஜுஹோதி ॥ 23॥
ஸ ஏவாஶ்வ: ஶ்வேதமஶ்வம் ப்ரயச்ச²த்ஸ ஏவாஶ்வாநத²ஸர்வாம்ஶ்சகார ।
த்ரிவந்து⁴ரஸ்தஸ்ய ரத²ஸ்த்ரிசக்ர ஸ்த்ரிவ்ரு’ச்சி²ராஶ்சதுரஸ்ரஶ்ச தஸ்ய ॥ 24॥
ஸ விஹாயோ வ்யத³தா⁴த்பஞ்சநாபி: ⁴ ஸ நிர்மமே கா³ம் தி³வமந்தரிக்ஷம் ।
ஏவம் ரம்யாநஸ்ரு’ஜத்பர்வதாம்ஶ்ச ஹ்ரு’ஷீகேஶோऽமிததீ³ப்தாக்³நிதேஜா:॥ 25॥
ஸ லங்க⁴யந்வை ஸரிதோ ஜிகா⁴ம்ஸந்ஸ தம் வஜ்ரம் ப்ரஹரந்தம் நிராஸ ।
ஸ மஹேந்த்³ர:ஸ்தூயதே வை மஹாத்⁴வரே விப்ரைரேகோ ரு’க்ஸஹஸ்ரை: புராணை:॥
26॥
து³ர்வாஸா வை தேந நாந்யேந ஶக்யோ க்³ரு’ஹே ராஜந்வாஸயிதும் மஹௌஜா: ।
தமேவாஹுர்ரு’ஷிமேகம் புராணம் ஸ விஶ்வக்ரு’த்³வித³தா⁴த்யாத்மபா⁴வாந் ॥ 27॥
வேதா³ம்ஶ்ச யோ வேத³யதேऽதி⁴தே³வோ விதீ⁴ம்ஶ்ச யஶ்சாஶ்ரயதே புராணாந் ।
காமே வேதே³ லௌகிகே யத்ப²லம் ச விஷ்வக்ஸேநே ஸர்வமேதத்ப்ரதீஹி ॥ 28॥

ஜ்யோதீம்ஷி ஶுக்லாநி ச ஸர்வலோகே த்ரயோ லோகா லோகபாலாஸ்த்ரயஶ்ச ।
த்ரயோऽக்³நயோ வ்யாஹ்ரு’தயஶ்ச திஸ்ர:ஸர்வே தே³வா தே³வகீபுத்ர ஏவ ॥ 29॥
ஸம்வத்ஸர:ஸ ரு’து: ஸோऽர்த⁴மாஸ: ஸோऽஹோராத்ர:ஸ கலா வை ஸ காஷ்டா:²
।
மாத்ரா முஹூர்தாஶ்ச லவா:க்ஷணாஶ்ச விஷ்வக்ஸேநே ஸர்வமேதத்ப்ரதீஹி ॥ 30॥
சந்த்³ராதி³த்யௌ க்³ரஹநக்ஷத்ரதாரா:ஸர்வாணி த³ர்ஶாந்யத² பௌர்ணமாஸ்ய: ।
நக்ஷத்ரயோகா³ ரு’தவஶ்ச பார்த² விஷ்வக்ஸேநாத்ஸர்வமேதத்ப்ரஸூதம் ॥ 31॥
ருத்³ராதி³த்யா வஸவோऽதா²ஶ்விநௌ ச ஸாத்⁴யா விஶ்வே மருதாம் ஷட்³க³ணாஶ்ச
।
ப்ரஜாபதிர்தே³வமாதாதி³திஶ்ச ஸர்வே க்ரு’ஷ்ணாத்³ரு’ஷயஶ்சைவ ஸப்த ॥ 32॥
வாயுர்பூ⁴த்வா விக்ஷிபதே ச விஶ்வ மக்³நிர்பூ⁴த்வா த³ஹதே விஶ்வரூப: ।
ஆபோ பூ⁴த்வா மஜ்ஜயதே ச ஸர்வம் ப்³ரஹ்மா பூ⁴த்வா ஸ்ரு’ஜதே விஶ்வஸங்கா⁴ந் ॥
33॥
வேத்³யம் ச யத்³வேத³யதே ச வேதா³ந்விதி⁴ஶ்ச யஶ்சாஶ்ரயதே விதே⁴யாந் ।
த⁴ர்மே ச வேதே³ ச ப³லே ச ஸர்வம் சராசரம் கேஶவம் த்வம் ப்ரதீஹி ॥ 34॥
ஜ்யோதிர்பூ⁴த: பரமோऽஸௌ புரஸ்தா த்ப்ரகாஶயந்ப்ரப⁴யா விஶ்வரூப: ।
அப:ஸ்ரு’ஷ்ட்வா ஹ்யாத்மபூ⁴ராத்மயோநி: புராகரோத்ஸர்வமேவாத² விஶ்வம் ॥ 35॥
ரு’தூநுத்பாதாந்விவிதா⁴ந்யத்³பு⁴தாநி மேகா⁴ந்வித்³யுத்ஸர்வமைராவதம் ச ।
ஸர்வம் க்ரு’ஷ்ணாத்ஸ்தா²வரம் ஜங்க³மம் ச விஶ்வாக்²யாதாத்³விஷ்ணுமேநம் ப்ரதீஹி
॥ 36॥
விஶ்வாவாஸம் நிர்கு³ணம் வாஸுதே³வம் ஸங்கர்ஷணம் ஜீவபூ⁴தம் வத³ந்தி ।
தத: ப்ரத்³யும்நமநிருத்³த⁴ம் சதுர்த² மாஜ்ஞாபயத்யாத்மயோநிர்மஹாத்மா ॥ 37॥
ஸ பஞ்சதா⁴ பஞ்சஜநோபபந்நம் ஸஞ்சோத³யந்விஶ்வமித³ம் ஸிஸ்ரு’க்ஷு: ।
ததஶ்சகாராவநிமாருதௌ ச க²ம் ஜ்யோதிராபஶ்ச ததை²வ பார்த²॥ 38॥
ஸ ஸ்தா²வரம் ஜங்க³மம் சைவமேதச்சதுர்வித⁴ம் லோகமிமம் ச க்ரு’த்வா ।
ததோ பூ⁴மிம் வ்யத³தா⁴த்பஞ்சபீ³ஜாம் த்³யௌ: ப்ரு’தி²வ்யாம் தா⁴ஸ்யதி பூ⁴ரி வாரி ॥
39॥

தேந விஶ்வம் க்ரு’தமேதத்³தி⁴ ராஜந்ஸ ஜீவயத்யாத்மநைவாத்மயோநி:॥ 39॥
ததோ தே³வாநஸுராந்மாநுஷாம்ஶ்ச லோகாந்ரு’ஷீம்ஶ்சாத² பித்ரூ’ந்ப்ரஜாஶ்ச ।
ஸமாஸேந விவிதா⁴ந்ப்ராணிலோகாந்ஸர்வாந்ஸதா³ பூ⁴தபதி:ஸிஸ்ரு’க்ஷு:॥ 40॥
ஶுபா⁴ஶுப⁴ம் ஸ்தா²வரம் ஜங்க³மம் ச விஷ்வக்ஸேநாத்ஸர்வமேதத்ப்ரதீஹி ।
யத்³வர்ததே யச்ச ப⁴விஷ்யதீஹ ஸர்வமேதத்கேஶவம் த்வம் ப்ரதீஹி ॥ 41॥
ம்ரு’த்யுஶ்சைவ ப்ராணிநாமந்தகாலே ஸாக்ஷாத்க்ரு’ஷ்ண: ஶாஶ்வதோ த⁴ர்மவாஹ: ।
பூ⁴தம் ச யச்சேஹ ந வித்³ம கிஞ்சித்³விஷ்வக்ஸேநாத்ஸர்வமேதத்ப்ரதீஹி ॥ 42॥
யத்ப்ரஶஸ்தம் ச லோகேஷு புண்யம் யச்ச ஶுபா⁴ஶுப⁴ம் ।
தத்ஸர்வம் கேஶவோऽசிந்த்யோ விபரீதமதோ ப⁴வேத் ॥ 43॥
ஏதாத்³ரு’ஶ: கேஶவோऽயம் ஸ்வயம்பூ⁴ர்நாராயண: பரமஶ்சாவ்யயஶ்ச ।
மத்⁴யம் சாஸ்ய ஜக³தஸ்தஸ்து²ஷஶ்சஸர்வேஷாம் பூ⁴தாநாம் ப்ரப⁴வஶ்சாப்யயஶ்ச॥
44॥
இதி மஹாபா⁴ரதே அநுஶாஸநபர்வணி 143அத்⁴யாயாந்தர்க³தம்
பீ⁴ஷ்மப்ரோக்தம் ஶ்ரீக்ரு’ஷ்ணஸ்தோத்ரம் ஸம்பூர்ணம் ।
மஹாபா⁴ரத । அநுபர்வ । அத்⁴யாய 143/7-44॥

